
Abstrak 
Abstract 

Jem Maldu Plus Grape ialah jem yang telah diinovasikan dalam bentuk lebih 
lembut dan agak cair berbanding jem yang lain. Ianya sesuai digunakan sebagai 
sapuan ke atas roti, biskut, lempeng dan makanan lain. Selain sebagai pembuka 
selera pada setiap pagi, Jem Maldu Plus Grape mempunyai bahan semula jadi 
iaitu daun mulberi yang berkhasiat untuk pengguna. Jem Maldu Plus Grape juga 
menjimatkan masa, mudah disediakan dan membolehkan pengguna menikmati 
sarapan pagi dengan segera. Jem ini mempunyai tekstur yang lembut walaupun 
diletakkan di dalam peti sejuk. Pembungkusannya yang ringan dan unik 
memudahkan pengguna untuk menggunakannya dalam apa jua aktiviti. Harga 
yang ditawarkan adalah mampu milik iaitu hanya RM7.00 sebotol. Untuk 



permulaan, ia didatangkan dalam satu perisa iaitu anggur. Jem Maldu Plus Grape 
akan diedarkan di 10 buah kedai runcit sekitar Negeri Melaka. 1000 risalah 
diedarkan dan promosi melalui laman web perniagaan, risalah dan pameran 
perdagangan. Belanjawan pemasaran pada tahun pertama adalah RM8512. Jem 
Maldu Plus Grape adalah menu sarapan yang wajib dinikmati sesuai dengan 
“tagline” iaitu “Tasty and Easy for You”. 

Objektif Projek 
Project Objectives 

Objektif penghasilan produk inovasi Jem Maldu Plus Grape adalah: 
1. Menghasilkan jem yang sihat untuk menarik dan menggalakkan pengguna 
mengambil sarapan. 
2. Menghasilkan jem dengan menggunakan pembungkusan yang 
memudahkan pengguna dan mementingkan kebersihan serta mudah untuk 
diletakkan secara terus ke atas makanan. 
3. Pembungkusan daripada polyethylene, polypropylene dan polipropileno 
yang dapat menjimatkan ruang dan sangat ringan. 

KESIMPULAN  
Setiap produk yang dilakukan mahupun yang dihasilkan mempunyai kepentingan 
dan objektifnya tersendiri. Begitu juga dengan produk Maldu Plus Grape ini. 
Walaupun produk ini masih baru dipasaran serta kurang dikenali oleh orang 
ramai tetapi objektif kami berjaya dicapai. Oleh itu, kami menekankan 
elemen-elemen yang terdapat dalam pemasaran seperti produk, harga, agihan dan 
promosi. Kami yakin dengan mementingkan penggunaan bahan semula jadi 
untuk produk Maldu Plus Grape ianya akan berkembang maju sehingga dapat 
menembusi pasaran Asia. 
Dengan adanya matlamat yang kukuh dan kerjasama yang telah kami usahakan, 
kami yakin bahawa produk Maldu Plus Grape ini dapat diterima dipasaran 
pengguna serta mampu menarik perhatian masyarakat dan sasaran pasaran untuk 
membeli produk Maldu Plus Grape. Produk ini juga dapat memberikan kesedaran 
tentang kesihatan kepada pengguna. 
Akhir sekali, dengan adanya produk makanan seperti Maldu Plus Grape yang 
diperbuat daripada 100% bahan semula jadi ini dapat memberikan manfaat dan 
diterima oleh pengguna. Produk ini juga sesuai dengan pengguna yang jarang 
mengambil sarapan pagi dan pengambilan makanan yang tidak sihat. Hasil yang 
didapati daripada produk ini dapat memenuhi keperluan pengguna yang 
menghadapi masalah kesihatan disebabkan oleh pengambilan makanan yang 
tidak sihat dan bersih. 

